
Stjórn Foreldrafélagsins hittist að jafnaði einu sinni í mánuði.  Starfið snérist fyrst og fremst um foreldraröltið en eftir að böllin hættu í Fjölbrautaskólanum þá lagðist foreldraröltið niður.  Þátttaka í foreldraröltinu var mjög góð og við nutum aðstoðar þeirra Eyglóar og Rúnu á skrifstofu skólans við að hringja út röltið og þökkum þeim fyrir það.

 Á vorönninni stóð foreldrafélagið fyrir fyrirlestri um ADHD, ofvirkni og athyglisbrest.  Þetta var opinn fundur fyrir alla bæjarbúa og mjög vel sóttur.  Fyrirlesarar voru Sigríður Gísladóttir iðjuþjálfi sem er starfsmaður heilsugæslunnar, Ágústa Andrésdóttir, sem er sjálf með athyglsibrest án ofvirkni og á son með sömu greiningu og   Kalta Guðlaugsdóttir með athyglsibrest með ofvirkni.  Þær unnu þetta allar í sjálfboðavinnu og við þökkum þeim fyrir það.  Okkur sýndist vera mjög mikil ánægja með þetta framtak.
Foreldrafélagið aðstoðaði nemendafélagið við spilakvöld með því að baka vöfflur, mjög skemmtilegt kvöld og mætti gera meira af slíku.
Í haust hittum við stjórn nemendafélagsins og ræddumvið þau um samstarf foreldrafélagsins og nemendafélagsins.  Þau voru mjög jákvæð og við sátum dágóða stund og áttum gott spjall.  Þetta er ótrúlega flottir krakkar og bjartsýn, ætla ekki að láta deigan síga þrátt fyrir skuldir og erfitt efnahagsástand, sem kemur örugglega til með að hafa áhrif á starfið hjá þeim.  
 Foreldrafélagið stefnir að því að hafa einn fræðslufund/fyrirlestur á haustönn og annan á vorönn.
Fyrri fundurinn verður um félagslífið.   Við ásamt stjórn nemedafélagsins heimstóttum Fjölbrautaskólann í Garðabæ í haust.  Þar hittum við Þorstein Þorsteinsson skólameistara, umsjónarmann félagslífsins og forvarnarfulltrúa skólans.  Stjórn nemendafélagsins fundaði síðan með fulltrúum nemendafélags FG.
Fjölbrautaskólinn í Garðabæ er komin nokkuð áleiðis með breytingar á dansleikjamenningu í skólanum.  Þorsteinn er tilbúinn að koma á fund með okkur hér í Fjölbrautaskólanum ásamt sínu fólki. Hugmynd foreldrafélagsins er að undirbúa þennan fund vel í samráði við stjórn nemendafélagsins og skólastjórnendur.  Kannski væri hægt að nýta umsjónartímana til að leggja spurningar fyrir nemendur og gefa þeim tíma til að ræða í hópum.  Þessi fundur yrði hugsaður fyrir bæði foreldra og nemendur og til að fá nemendur til að mæta höldum við að það sé nauðsynlegt að virkja þau á einhvern hátt.

Á borðunum liggur blað með tveimur spurningum.  Við ætlum að gefa ykkur 5 mínútur til að spjalla aðeins um spurningarnar og skrifa síðan hugmyndir ykkar á blaðið.  Við munum síðan setja hugmyndirnar inn á heimasíðuna undir Foreldrafélag.
Okkur langar til að endurvekja foreldraröltið.  Við fórum á röltið þegar að busaballið var og það var ekki skemmtilegt.  Heiðrún Janusardóttir, verkefnisstjóri æskulýðs- og forvarnarmála hefur verið að aðstoða okkur við upplýsingaleit um ballmenningu í öðrum skólum.  Það kemur í ljós að margir skólar eru að reyna að sporna við unglingadrykkju með hertum reglum.  Verlsunarskólinn lét allan 3. bekk blása, voru með 5 mæla.  Mikil ánægja var með ballið og nemendur tóku vel í þetta átak enda voru umsjónarmenn félagslífsins og námsráðgjafar búnar að kynna það mjög vel svo og stjórn nemendafélagsins.  Þetta var frábært. 
Flensborg -  Erum  með mæli og tökum random tékk.

MH:Foreldraráð var stofnað síðasta vetur. Ráðið ætlar að koma að böllunum og það er í vinnslu hvernig því verður háttað, t.d. hvort þeir verði með áfengismæli.

MA - Allir nemendur sem koma á böll á vegum skólans s.s. busaball, árhátíð og söngkeppni eru látnir blása í áfengismæli.
Hvað getum við gert sem foreldrafélag?  Hvað getum við gert sem foreldrar til að sporna við drykkjunni?
Held samt að við ættum að snúa okkur meira að því að ræða um það sem er jákvætt og reyna að fjölga þeim atburðum sem eru áfengislausir.  Í Garðabænum eru viðburðir nemenda settir inn á netið að hausti.  Það léttir á krökkunum að þurfa ekki að vera alltaf að finna upp á einhverju.  Þar sá ég að nemendur voru með gólfmót, það ætti nú að vera auðvelt hérna á Akranesi.  Í Fjölbrautaskólanum í Garðabæ sér fjármálastjóri skólans algjörlega um peningamál nemendafélagsins.  Okkur í stjórninni finnst alltof mikið lagt á þetta unga fólk að vera að meðhöndla svona miklar fjárhæðir.  Þetta væri kannski eitthvað sem hægt væri að skoða hér.  

Við höfum líka áhuga á að útbúa póstlista fyrir foreldra barna yngri en 18 ára og erum sannfærð um að það muni efla foreldrastarfið.  Viljum biðja ykkur að skrifa netfangið ykkar á listann og merkja við ef að þið hafið áhuga á að taka þátt í foreldraröltinu.
Foreldrafélagið á núna áheyrnarfulltrúa í skólanefndinni sem er þá vetvangur fyrir foreldra til koma skoðunum eða fyrirspurnum á framfæri.  Við munum setja netföng okkar á heimasíðuna og á er líka hægt að hafa samband við okkur.
Ragnheiður Sigurðardóttir býður sig fram áfram sem fulltrúi í skólanefndina.

Þeir sem halda áfram og þeir sem hætta.  Vorum 9 en erum 3 eftir.  Okkur vantar fleira fólk og væri gaman að fá fleiri karlmenn inn.

· Borghildur Jósúadóttir formaður (borg hjá grundaskoli.is) 

· Anney Ágústsdóttir  (hættir, Ágúst hættur í skólanum)
· Andrea A. Guðjónsdóttir  (hættir)
· Erla S. Olgeirsdóttir  
· Guðrún S. Gísladóttir  (hættir)
· Halldóra Gylfadóttir  (hættir)
· Ósk Jónsdóttir 

· Ragnheiður Sigurðardóttir  (hættir)
· Trausti Gylfason. (hættir – Hrafn hættur í skólanum Steinunn kemur á næsta ári)

Muna eftir að þakka fyrir skemmtilegt samstarf og dugnað.  Búið að vera mjög skemmtilegt og verður það áfram.

Eyrún Sigríður Kristínardóttir  býður sig fram sem fulltrúi nýnema.  Móðir Hafþórs Freys Hjálmssonar.

Að lokum:  Stuðningur foreldra við skólastarf er mikilvægur og við þurfum að muna að við berum ábyrgð á börnunum okkar til 18 ára aldurs. 

Stöndum saman um hag barnanna og skólans.  

Gerum góðan skóla enn betri.

Takk fyrir góðan fund. 
Borghildur Jósúadóttir, formaður Foreldrafélags Fjölbrautaskóla Vesturlands.

